
Кун тахсар дойдута- Япония. 

 

Сыала: Оҕолорго күн тахсар дойдутун – Япония туһунан билиһиннэрии. 

Сүрүн үѳрэтэр уобалаһа: билии- кѳрүү. 

Туттуллар матырыйааллар: проектор, экран, мольберт, остуол, клей, кумааҕы 

сибэккилэр, уруһуйдаммыт сакура мас, электроннай схемалар, рис, гимпаб, 

японскай оонньуурдар: микадо, кэндамо. 

Билсиһии. 

-Үтүѳ күнүнэн оҕолоор, биһиги бүгүн  Япония- диэн күн тахсар  дойдутугар 

куулэйдии барыахпыт. 

«Коннитива»- диэн японскайдыы оҕолору кытта 

дорооболоһобун,быһаарабын. 

_ Чэ эрэ о5олоор, айанныаххайын. 

Оҕолор бары экран иннигэр олороллор. Слайд кѳстѳр.Слайд кѳмѳтүнэн 

Япония дойду туһунан кылгастык билсиһиннэрии. 

Япония кыра островтартан турар, биир ѳттүгэр Японскай муора, биир 

ѳттүгэр Тихай океан суурайар. Киин куората Токио. 

Япония былааҕа маҥан дьүһүннээх,ортотугар  кыһыл тѳгүрүк ойуулаах. 

Япония гиэрбэтэ араҥас хризантема сибэкки ойуулаах, эмиэ күн курдук. 

Саас аайы Японияҕа  сакура диэн мас тыллан сибэккилэнэр кэмигэр 

бырааһынньык буолар эбит. Сакура- диэн японскай вишня. Бу  мас тылларын 

кѳрѳ араас дойдулартан туристар кэлэллэр. Сакура розовай хоп-хойуу олус 

кыраьыабай сибэккилэнэр мас эбит. 

Кѳруҥ эрэ оҕолоор, бу «кимоно» диэн японецтар национальнай таҥастара. 

Мин бүгүн эһиэхэ «кимоно» диэн японецтар танастарын кэтэн кэллим. 

Японецтар сүрүн астара рис, уонна муора кытыыгар олорор буолан араас 

балыктар, муора кыыллара. Онтон эһиги «суши» диэн аһы билэҕит дуо? 

(оҕолор эппиэттииллэр). 

Япония5а «оригами» диэн кумааҕынан араас оҥоһуктары сѳбүлээн 

оҥороллор эбит. Оригаминан оҥоһук оҥорон  бэйэ-бэйэлэригэр 

бэлэхтииллэр. 



 Тыһыынча туруйа оригамины оҥорон бэлэхтээтэххинэ баҕа санаан барыта 

туолар диэн итэҕэллээхтэр эбит. 

Кѳруҥ эрэ оҕолоор, бу японецтар былыр-былыргыттан кэлбит бэйэлэрэ  

сѳбүлээн оонньуур оонньуулара буолар. Оонньуулар ааттара «Микадо», 

«Кэндама».  Хайдах оонньонорун кэпсиибин,быһаарабын. 

Бу оонньуулары бүгүн оонньоон кѳрүѳхпүт. 

Япония наһаа сайдыылаах дойду. Манна ордук  робототехника сайдыбыт. 

Роботтара ыллыыр, саҥарар, уҥкуулуур да эбит. Дьон үлэтин роботтар эмиэ 

оҥороллор, солбуйаллар эбит.  

Биһиги бүгүн мин кэпсээбит сирбэр Японияҕа күүлэйдии барыахпыт, элбэҕи 

саҥаны билиэхпит, оҥоруохпут. 

(Японскай бытаан музыка тыаһыыр). Оҕолор бэйэлэрэ талбыт 

хайысхаларынан талан оонньууллар, оҥороллор. Хайысхаларынан субэлээн- 

амалаан, кѳмѳлѳһѳн биэрэбин). 

1. Сакура мас. ( сакура маска оҕолор бэлэм кырыллыбыт розовай 

сибэккилэри клей карандаш кѳмѳтүнэн сыһыараллар). Сакура маспыт 

тыллар,барыта сибэкки буолар. 

2. Оригами туруйа.( оҥоһуллубут оригами туруйа кѳрдѳрѳбүн, бары 

оригами туруйа үтүктэн оҥоробут). 

3. Робототехника.( конструктор, схеманан кѳрѳн оҥоруу). 

4. Суши оҥоруу.(остуолга рис, гимпаб, балык, оҕурсу, луоска) 

5. Японскай оонньуулар( кэндамо, микадо оонньуулары  быһааран 

оонньотуу). 

Бүгүн биһиги күн тахсар дойдутугар Япония5а күүлэйдээтибит,элбэҕи 

биллибит кѳрдүбүт. Аныгыскы кѳрсүѳххэ, диэри японскайдыы 

«соенара». 

 

 


